
__________________________________________________________________ 
 

Dignewyllu - tynnu’r llygad gyfan. 
 
Llygadwagio - gwagio cynnwys y llygad. 
 
Mae triniaeth/gofal y claf yr un fath i’r ddwy lawdriniaeth uchod.  Bydd 

eich Offthalmolegydd wedi trafod y rhesymau pam mae angen i chi gael 
y llawdriniaeth hon. 
 
Beth sy’n digwydd nawr? 
 
Cyn mynd am lawdriniaeth bydd gofyn i chi fynd i’r “Clinig Asesu”. 
 
Bydd y brif nyrs asesu’n cael manylion am eich iechyd yn gyffredinol ac 
yn dweud wrthych pryd y mae disgwyl i chi gael eich derbyn.   
 
Bydd archwiliadau arferol fel pwysedd gwaed, samplau gwaed ac ati, a 

bydd angen y canlyniadau ar y meddygon wrth i chi gael eich derbyn. 
 
Os yw’ch llawdriniaeth yn frys gallech o bosibl fynd yn syth i’r 
ward. 
 
Beth fydd yn digwydd yn ystod y llawdriniaeth? 
 
Cewch eich derbyn i’r ward am o leiaf ddwy noson.  Bydd y llawdriniaeth 
dan anesthetig cyffredinol (tra’n bod yn cysgu).  Efallai y byddwch yn 
anghyfforddus ar ôl y llawdriniaeth ond cewch ddigon o boenliniarwyr. 
 
Ar ôl y llawdriniaeth bydd pad a rhwymyn dros yr ardal y 
cawsoch lawdriniaeth arni. 
 
 
 
 

Gwybodaeth i Gleifion 

 

Dignewyllu / Llygadwagio 

 

Uned Llygaid 

Ar ôl eich llawdriniaeth  
 
Tua 48 awr ar ôl y llawdriniaeth bydd y meddyg ymgynghorol yn tynnu’r 
rhwymyn ac yn archwilio’r ardal.  Gallai plisg plastig caled clir dros dro 
gael ei osod ar y cam hwn neu yn eich apwyntiad cyntaf fel claf allanol.   
 
Nid oes yn rhaid i chi dynnu’r plisg eich hun gan ei fod yno i gynnal siâp 
y soced.  Caiff llygad artiffisial barhaol ei gosod (fel arfer 8-12 wythnos 
ar ôl y llawdriniaeth pan fo’r ardal wedi gwella). 
 
Cewch eich atgyfeirio at y Gwasanaeth Llygaid Artiffisial yn 
Ysbyty Rookwood yng Nghaerdydd. 
 
Beth dylwn i ei ddisgwyl ar ôl i’m llygad gael ei thynnu? 

 
I ddechrau, pan fyddwch yn agor eich amrantau byddwch yn gweld 
soced laith, binc wedi’i leinio â philen y llygad.  Bydd yn edrych fel y tu 
fewn i’ch ceg. 
 
Glanhau amrant y llygad 
 
Mae’n bwysig iawn am ei fod yn lleihau’r risg o heintio. 
 
Toddwch 1/2 llwy de o halen mewn 1/2 peint o ddŵr berw.  Pan fydd yn 
oeri, dipiwch belen gwlân cotwm ynddo a glanhewch yr amrant gan 

ddechrau ar y pen agosaf i’ch trwyn.  Taflwch y gwlân cotwm.  
Ailadroddwch nes y bydd yr amrant yn lân. 
 
Cewch eli gwrthfiotig i’w ddefnyddio dair i bedair gwaith y dydd.  Caiff 
nyrs ardal ei threfnu i wneud hyn a bydd yna’n eich helpu i wneud ar 
eich pen eich hun. 
 
Fel arfer mae parasetamol yn ddigonol i leddfu poen. 
 
Oes angen i mi orchuddio ardal y llawdriniaeth wrth aros am fy 
llygad artiffisial? 

 
Dewis personol yw hwn, nid oes yn rhaid i chi ei gorchuddio, ond os 
byddai’n wella gennych wneud, gallwch ddewis patshyn llygad neu 
orchuddio’r sbectol â thâp ar yr ochr a effeithiwyd. 

Ymweliad Llygad Claf Allanol 
 
Cewch eich gweld yn yr adran llygaid i gleifion allanol fel y trefnwyd gan 
y ward tua wythnos ar ôl y llawdriniaeth. 
 
Os nad ydych wedi cael plisg dros dro wedi’i osod caiff ei wneud 
bryd yma. 
 
Atgyfeiriad prosthesis 
 
Cewch eich atgyfeirio at y Gwasanaeth Llygaid Artiffisial yn Ysbyty 
Rookwood yng Nghaerdydd.  Bydd yn creu llygad artiffisial (neu 
prosthesis) i chi, a gaiff ei beintio’n benodol â llaw i gyfateb i’ch 
llygad arall. 

 
Cofiwch! 
 
Dylech geisio byw bywyd arferol. 
 
O ble caf ragor o gyngor? 
Os oes angen rhagor o wybodaeth arnoch cysylltwch â’r:- 
 
Adran Cleifion Allanol Llygaid:- Ffôn:- 01633 238413 
Rhwng 8.30am a 5.00pm 
 

Neu 
 
Ward y Llygaid:  Ffôn:- 01633 238415   
(Mae hwn yn rhif cyswllt 24 awr) 
 
neu  
 
Ysbyty Rookwood ar 02920 313966 neu 313930 
 
 
 

 
 
 
 

“Mae’r ddogfen hon ar gael yn Saesneg / 

This document is available in English”. 

